
1. Introducioén

Esta mesa de traballo enmarcase no proceso de organizacion Foro Territorio Rural Resiliente, o cal
ten como obxectivo contribuir a un territorio rural mais activo, resiliente ao lume e preparado para
afrontar os retos economicos, demogréficos, climaticos e ambientais, a través da mellora da
ordenacién e xestion territorial.

Na mesa “Ordenacién de usos en instrumentos de planificacion rural” reflexionarase sobre a
importancia e a necesidade da planificacion dos usos do territorio rural, abordando a situacion
actual, analizando a problematica existentes, os enfoques e ferramentas dispofiibles para abordala,
asi como as suas principais eivas e, especialmente, os camifios para melloralos co fin de avanzar
cara a un territorio activo e resiliente.

O traballo da mesa culminara coa elaboracién dunhas conclusions e proposta de accions clave, que
serviran como base para o Foro Territorio Rural Resiliente, evento que tera lugar o0 28 de maio de

2026, en Santiago de Compostela..

2. Antecedentes

A ordenacion do territorio en Galicia ten percorrido un camifio lento e dificil, no que ainda queda
moito por facer e cuxas carencias afectan moi especialmente ao medio rural. A especial
complexidade do territorio galego agrava os problemas econdémicos e ambientais derivados da
ausencia de planificacion e, ao mesmo tempo, dificulta a xa de por si ardua tarefa de elaborar e
tramitar os instrumentos de ordenacion territorial.

Para entender a situacion actual do territorio rural galego € necesario ter en conta que ata as
décadas dos anos 50 e 60 estaba aproveitado ao maximo para satisfacer as necesidades basicas
da poboacion e, polo tanto, existia unha ordenacion do territorio, derivada da practica, pero ao
mesmo tempo eficiente. A partir desa época prodicese un cambio substancial na forma de
aproveitamento do territorio debido & perda de poboacion no rural, que se move &s cidades, e &
especializacion produtiva dos sectores agropecuario e forestal; isto provoca un crecemento urbano,
en moitos casos espontaneo e non planificado nin organizado, pero tamén a desarticulaciéon do
espazo agrario, dando lugar a unha mestura desordenada de usos agroforestais, terreos
abandonados, construciéns, infraestruturas, etc. A este feito tamén contribuiu unha estrutura da
propiedade da terra que, se ben se adaptaba ao antigo modelo agrario e demografico, non se
transformou o suficiente como para adecuarse as novas formas de uso do territorio. Esta
desestruturacion do territorio rural e a inexistencia dunha ordenacion de usos agroforestais

incrementa os custes e reduce o rendemento das actividades agrarias, pero ademais é a causa de
importantes problemas ambientais, entre 0os que destaca a vulnerabilidade aos incendios.

Por outra parte, a ordenacion do territorio tampouco ten feito fronte ao crecente desequilibrio
territorial que sufre Galicia, caracterizado por unha concentracion da poboacién e a actividade
econdmica nunha proporcién cada vez menor do territorio, fundamentalmente no eixo atlantico, coa
conseguinte marxinalizacién de amplas areas rurais. Este proceso, xunto a extraordinaria dispersion
dos asentamentos de poboacion, incrementa considerablemente o coste per capita na prestacion
de servizos & poboacion, o que provoca a sla vez unha dotacion de servizos comparativamente
inferior que dificulta a fixacion de poboacién, de xeito que o problema se retroalimenta e xera un
ciclo dificil de romper. Este desequilibrio leva a infrautilizacion de activos territoriais con elevado
potencial econdmico e ao abandono das terras, o que redunda nunha perda global de
competitividade de toda a rexion e aumenta o risco de incendios forestais.

2.1 Desenvolvemento da ordenacion do territorio

A Constitucion Espafiola, e o Estatuto de Autonomia de Galicia en 1981, asignan a Comunidade
Autdnoma galega a competencia exclusiva en materia de ordenacion do territorio e do litoral,
urbanismo e vivenda. Sen embargo, tiveron que pasar catorce anos para que se regulase
legalmente esta competencia coa aprobacion no ano 1995 da primeira lei de ordenacion del territorio
de Galicia, e outros dezaseis anos para a aprobacion das Directrices de ordenacion do territorio en
2011.

As Directrices de ordenacion do territorio prestan unha escasa atencion ao medio rural, tanto no
que se refire aos nucleos de poboacién rurais como aos terreos agroforestais. No primeiro caso, as
directrices limitanse a identificar 26 nodos para o equilibro do territorio e 45 nucleos interiores
vinculados ao patrimonio rural, sen establecer ningun criterio de planificacién, organizacién ou
xerarquizacion para os miles de asentamentos restantes. O resto do territorio rural é clasificado en
tres tipos de espazos rurais: integrados, que se corresponden coas zonas mais proximas as areas
urbanas; intermedios, situados en espazos relativamente distantes dos centros urbanos e;
periféricos, correspondentes a areas de montafia apartadas das zonas mais poboadas. Esta
clasificacion pon de manifesto a vision urbana ou urbanistica coa que tradicionalmente se ten
planificado o territorio rural galego, xa que a propia calificacion dos espazos rurais faise Unica e
exclusivamente en funcion da sla distancia as areas urbanas, ignorando completamente as
caracteristicas propias e diferenciadoras dos espazos rurais e a suas potencialidades. Sen
embargo, entre as determinacions normativas incluidas nas Directrices para o “desenvolvemento
das actividades produtivas no medio rural” xa se menciona a necesidade de cartografar as zonas

do territorio de maior aptitude agrogandeira e forestal e a integracion desta zonificacion nun Plan
de ordenacién do medio fisico, que definiria areas territoriais con idoneidade actual e potencial para
a explotacion agricola, gandeira ou forestal.

Actualmente esté vixente a Lei 1/2021, do 8 de xaneiro, de ordenacion do territorio de Galicia, ainda
gue desde a sua aprobacién non se ten iniciado a tramitacién de ningun instrumento de ordenacion
do territorio que non sexa sectorial (agas un plan territorial especial).

Como consecuencia da falta de aplicacion dos instrumentos de ordenacion do territorio, a
planificacion do territorio rural galego ten quedado reducida a planificacion urbanistica. O ambito de
actuacion municipal -ou inferior- dos plans urbanisticos ten provocado unha planificacién
fragmentada, a escala local, do territorio, cunha evidente falta de vision global e espacial
integradora. Se ben a escala urbana isto pode non ser un gran problema, cando se analiza a
ordenacion do territorio rural péfiense de manifesto graves consecuencias.

A reducioén da ordenacion territorial & planificacién urbanistica ten limitado a planificacion dos terreos
rurais a categorizacion do solo rustico efectuada nos Plans Xerais de Ordenacion Municipal. A Lei
2/2016, do 10 de febreiro, do solo de Galicia contempla a clasificacién do solo rustico de especial
proteccion en oito categorias que incliien o solo rustico de proteccion agropecuaria, de proteccion
forestal, de proteccion de espazos naturais e demais categorias derivadas de afeccions sectoriais,
previndo para o caso dos solos de especial proteccion agropecuaria e forestal un catalogo oficial no
gue se delimiten os terreos de alta produtividade agropecuaria ou forestal. O propdsito desta
categorizacion do solo rustico é exclusivamente urbanistico, é dicir, 0 seu Unico fin é regular os usos
construtivos nos diferentes tipos de solo rustico a través da normativa do plan urbanistico ou
subsidiariamente da lei do solo ou o0 Plan basico autonémico. O planeamento urbanistico non regula
0Ss usos agricolas, gandeiros ou forestais que poden desenvolverse en cada unha destas categorias
de solo nin as condicions nas que poden facelo. Sen embargo, indirectamente, esta categorizacion
urbanistica do solo rastico si ten incidencia na regulacién dos usos agroforestais a través da
aplicacion da Lei 7/2012, do 28 de xufio, de montes de Galicia, da Lei 11/2021, do 14 de maio, de
recuperacion da terra agraria de Galicia e da Lei 21/2013, do 9 de decembro, de avaliacién
ambiental.

2.2 Regulacion dos usos agroforestais

A Lei de montes fai referencia a categorizacioén urbanistica do solo rastico ao establecer, dentro da
definicion de monte, que non tefien a consideracion de monte ou terreo forestal os terreos rusticos
de especial proteccién agropecuaria. Como consecuencia, a regulacion dos usos forestais si esta

condicionada pola categorizaciéon do solo rustico establecida na lexislacion e os plans urbanisticos.
Unha consecuencia adicional desta clasificacion dos terreos forestais en funcién da categorizacion
urbanistica é a aplicacion da Lei de avaliacion ambiental no relativo as repoboacions forestais con
especies aléctonas e as talas forestais para cambiar o “tipo de funcionalidade ou uso do solo”.

Esta regulacibn do desenvolvemento das actividades agroforestais a través da aplicacion
entrelazada de varias leis esta condicionada pola recente modificacién, a través da Lei 10/2023, do
28 de decembro, de medidas fiscais e administrativas, da Lei do solo de Galicia, que deixa sen
efecto a categorizacion do solo rustico dos plans urbanisticos non adaptados a esta lei. O feito de
gue na actualidade tan s6 20 dos 313 concellos galegos tefien un plan urbanistico adaptado a Lei
do solo, unido a que nestes plans a delimitacion do solo rustico de proteccion agropecuaria e forestal
€ escasa, fai que na practica non exista unha delimitacién espacial dos terreos agropecuarios e
gandeiros mais ala das zonas de concentracion parcelaria e monte vecifial. Como consecuencia,
na maior parte do solo rustico é de aplicacion a disposicion transitoria primeira da Lei de
recuperacion da terra agraria de Galicia, que establece que no solo rdastico que non sexa de
proteccion agropecuaria ou forestal se mantera o seu uso actual ata que se aproben os catalogos
oficiais.

Mais recentemente, a Lei 5/2025, do 23 de decembro, de medidas fiscais e administrativas deixa
sen efecto todo o anterior para o caso de terreos con especies forestais frondosas do anexo | da
Lei de montes que cumpran certas condiciéns e que pasan a ser clasificadas directamente como
solo forestal.

Outra regulacién particular é a cofiecida como “moratoria do eucalipto”, incorporada na disposicion
transitoria novena da Lei de recuperacion en 2021, que establecia que as novas repoboacions con
eucalipto, fora de lugares nos que o eucalipto era a especie dominante, s6 estarian permitidas se
estaban previstas en instrumentos de ordenacion forestal previos ou en lugar doutras repoboaciéns
de eucaliptos xa existentes noutros lugares e que foran reconvertidas a outras especies. Esta
disposicion respondia ao Plan Forestal de Galicia, que na definicion do “modelo de monte” de
Galicia establece como obxectivo “unha superficie de eucalipto equilibrada cun control adecuado
sobre a sUa evolucidon e xestionada activamente” e cunha superficie total que diminda "ata un 5%
da superficie actual” en 2040. Tamén incorporaba parte das recomendacion do Ditame da comision
parlamentaria que estudou os incendios de 2017, que dedica un apartado especifico a ordenaciéon
do eucalipto, no que se recomendan, entre outras medidas: “incorporar a normativa a prohibicion
de plantacion de eucaliptos en plantacions previas de pifieiro, en funcion dos plans de ordenacion
por distrito forestal” ou “establecer limites a proporcién de eucaliptos no conxunto das novas
plantaciéns nos plans de ordenacién dos distritos forestais, de xeito que se garanta a existencia de

masas pluriespecificas. Estas limitaciéns permiten preservar zonas do territorio e dificultan a
expansion excesiva do eucalipto”. Recentemente esta moratoria foi prorrogada ata 2030, pero
incorporando varias excepcions que abren a porta a novas plantacions de eucalipto, especialmente
en parcelas con masas de pifieiro afectadas pola banda marrén.

3. Situacion actual

Do descrito no apartado anterior dedicese que a ordenacién dos usos agropecuarios e forestais
materializase na préactica mediante un intricado marco lexislativo, en moitas ocasions dificil de
entender non so6 para o cidadan sendn incluso para os técnicos responsables da sua aplicacion. A
isto engadese a continta modificacion destas leis, frecuentemente a través da lei de medidas, que
incrementa se cabe a complexidade da regulacion e crea, se non inseguridade, si inestabilidade
xuridica.

Fronte a esta situacion, os datos sobre a utilizacion do territorio galego, a evolucion dos usos do
solo e as necesidades da poboacion, amosan a urxente necesidade da ordenacion dos usos
agroforestais. Quizais o dato mais revelador, ainda que a cifra varia atendendo a fonte de
informacion, é a perda de Superficie Agraria Util (SAU), que amosa unha tendencia continua de
diminucién en todas as estatisticas e apenas acada o 20% do territorio galego. Ademais, ao
contrario do que pode ser a crenza xeral da poboacion, a proporcién dos terreos de boa capacidade
produtiva agraria en Galicia é baixa. Segundo o Mapa de Capacidade Produtiva dos Solos de Galicia
de Diaz-Fierros e Gil Sotres, tan s6 o 35,6% do solo galego posue condicions favorables para
producir cultivos ou prados. Esta escaseza de solo produtivo vese agravada na actualidade pola
ocupacion de parte destes terreos con usos non agrogandeiros. Pola contra, pouco mais da metade
da SAU (58%) se localiza nas tres zonas de maior aptitude e s6 arredor do 10% nas terras de maior
produtividade. Estes datos, extraidos do informe Estimacién do impacto na economia galega da
posta en valor das terras abandonadas aptas para cultivos e prados da Xunta de Galicia, confirman
a desestruturacion e desorganizacion da localizacion dos usos agrogandeiros e forestais, que non
se corresponde cos terreos mais axeitados para cada un deles, coa consecuente perda de potencial
produtivo. Se ben este feito xa pode considerarse por si sé unha debilidade do territorio, as posibles
dubidas esvaécense ao confrontalo cos datos de necesidades alimentarias da poboacion galega.
Segundo os célculos de Loureiro (2023)!, que toman como referencia os datos de consumo

1 Loureiro, X. (2023). Escenarios futuros de seguridade alimentaria en Galicia nun contexto de cambio
ambiental [Tese de doutoramento, Universidade de Santiago de Compostela].
https://minerva.usc.es/xmlui/handle/10347/32407

alimentario e poboacién do IGE para o ano 2021, a SAU actual de Galicia non teria a capacidade
produtiva necesaria para cubrir o consumo alimentario da poboacion galega. As necesidades de
SAU, incluindo o desperdicio e as perdas alimentarias, ascenderian ata o 230% da SAU actual,
requirindose entre 600.000 e 900.000 ha adicionais as existentes.

A necesidade de abordar a ordenacion territorial foi a primeira das reivindicaciéns de humerosos
profesores e expertos das tres universidades galegas no manifesto “Por unha nova politica para o
rural galego” (https://manifestoruralgalego.wordpress.com/) asinado a raiz dos incendios de 2017.

Esta reivindicacién coincide coas conclusions do Ditame da comision especial do Parlamento de
Galicia que estudou esta vaga de incendios
(https://www.es.parlamentodegalicia.es/sitios/web/BibliotecaBoletinsOficiais/B100346.pdf), no cal

se incluiron 123 recomendacions das cales 22 se refiren especificamente 4 necesidade de
ordenacién dos usos agrarios, & mellora do cofiecemento da propiedade e ao fomento da mobilidade
das terras produtivas. Estas recomendacions elaboraronse a partir das propostas dos diferentes
expertos do ambito académico, institucional e profesional que participaron na comision e que
identificaron como unha das principais necesidades a ordenacién dos usos do territorio rural.

En concreto, a recomendacion 62 deste ditame propon:

“Realizar unha planificacién integral do territorio rural e dos usos do solo rural. A planificacién dos
usos agroforestais debe realizarse de forma conxunta sobre a base da aptitude do territorio para
eles. Esta planificacion debe ter en conta os requirimentos dos distintos usos, a aptitude do territorio
para cada un deles e a integracion conxunta de todos os usos. A planificacion dos usos agricolas,
gandeiros e forestais debe realizarse de forma simultdnea, xa que son usos que compiten polas
mesmas localizacions, polo que deben ordenarse de xeito que se optimice o beneficio non sé
econdmico sendn que tamén ambiental e social dun xeito global”.

A esta débese engadir a recomendacion 63, que propon que a Conselleria do Medio Rural se inclia
entre 0os drganos de consulta na avaliacion ambiental estratéxica das figuras de planeamento
urbanistico. Finalmente, na recomendacion 64 concrétase que o Catalogo de terreos de alta
produtividade agropecuaria e forestal regulado pola Lei 2/2016 do solo de Galicia, debera aprobarse
antes de que finalice o ano 2020 e a recomendacion 69 suxire que a ordenacion integral dos usos
no medio rural deberé coordinarse coas actuacion de xestion das terras.

En resumo, a ordenacion dos usos agropecuarios e forestais ten sido identificada por numerosos
profesionais e expertos de sector como indispensable para proporcionar seguridade xuridica e
incrementar a eficiencia e rendibilidade no desenvolvemento destas actividades, asi como para

permitir un territorio xestionado de forma activa e resiliente aos lumes. A isto hai que engadir a
necesidade de garantir a soberania alimentaria, que require necesariamente a proteccion da
capacidade produtiva da terra para a sta posterior posta en producién, o cal, & sta vez, s6 se pode
acadar a través da ordenacion do territorio.

Co obxectivo de proporcionar un instrumento de ordenacion territorial especifico para a ordenacion
dos usos agropecuarios e forestais e de dar seguridade xuridica ao desenvolvemento destas
actividades, a Lei de recuperacion da terra agraria introduce e regula a figura do Catélogo de solos
agropecuarios e forestais.

No predmbulo desta lei recofiécese a necesidade e urxencia de levar a cabo unha axeitada
ordenacion de usos nos solos agrarios, a través dunha zonificacion do uso agricola, gandeiro e
forestal que evite a desestruturacion da paisaxe, pero tamén a sla homoxeneizacion e a
continuidade de masas arboreas que incremente o risco de incendios. Identificanse como un reto
para a ordenacion e xestion do territorio rural galego as dificultades xeradas pola complexidade da
estrutura da propiedade, as dinamicas de cambios de uso do solo e a situacion da propiedade da
terra, que ten dado lugar & desestruturacion dos usos agroforestais e & sta localizacién en terreos
gue non sempre son 0s Optimos para eses usos.

Para facer fronte a estes retos proponse a figura do Catalogo de solos agropecuarios e forestais,
cuxo nome ten a sta orixe no artigo 34 da Lei do solo ao referirse a un hipotético catalogo oficial
para a delimitacion do solo rustico de proteccion agropecuaria e do solo rustico de proteccion
forestal. A pesar de que o nome de catédlogo evoca, en principio, a un inventario ou rexistro, na Lei
de recuperacién configirase como un verdadeiro instrumento de ordenacion territorial ao definirse
como “o instrumento marco para a ordenacién e xestion do desenvolvemento dos usos destes solos
sobre o territorio galego”. A lei regula o “Catalogo de solos agropecuarios e forestais de Galicia”
para todo o territorio galego pero tamén contempla a figura dos catalogos parciais cun dobre
obxectivo: desenvolver con maior grado de detalle o catalogo de Galicia para un determinado &mbito
territorial, ou ben, anticiparse a aprobacién do catalogo de Galicia nun territorio especifico.

Este catalogo debe clasificar a totalidade dos terreos agroforestais en agropecuarios ou forestais,
procurando unha distribucion idénea dos usos agrogandeiros e forestais no territorio galego e
favorecendo o desenvolvemento destes usos fronte ao abandono da terra, co obxectivo de garantir
unha superficie agraria util proxima & media nacional ou europea. Dentro dos terreos clasificados
como agropecuarios o catalogo deberd identificar os solos rusticos de alta produtividade
agropecuaria, do mesmo xeito que nos terreos clasificados como forestais se deberan delimitar os
solos de especial produtividade forestal. Unicamente os solos identificados como de alta

produtividade agropecuaria ou forestal adquiriran a categoria de solo rastico de especial proteccion
agropecuaria ou de solo rustico de especial proteccion forestal respectivamente, segundo o disposto
no artigo 34.3 da Lei do solo. Sen embargo, o resto de terreos agropecuarios e forestais tamén teran
a consideracién de terreo de uso agropecuario ou de terreo de uso forestal, respectivamente, na
aplicacion de calquera normativa sectorial ou ambiental, e non sera aplicable por tanto un
procedemento de cambio de uso. Isto significa que un terreo clasificado no catadlogo como
agropecuario -ainda que non sexa identificado de alta produtividade agropecuaria e polo tanto non
adquira a categoria urbanistica de solo rustico de especial proteccion agropecuaria- sera
considerado como de uso agropecuario, independentemente da cobertura do solo que presente -
gue poderia ser incluso unha cobertura arbérea- a efectos de calquera outra normativa,
especialmente no caso da avaliacion ambiental de cambios de uso.

Por outra parte, o catalogo debe incluir “a regulacién dos usos permitidos, prohibidos e autorizables
correspondente aos terreos agropecuarios e forestais”, a semellanza da regulacién de usos que
inclien os plans urbanisticos, pero co obxectivo de regular os usos agricolas, gandeiros ou forestais
que poden levarse a cabo tanto nos terreos agropecuarios como nos forestais. Ao igual que sucede
co planeamento urbanistico, estas normas e criterios para a regulacion dos usos dos terreos
agropecuarios e forestais debe publicarse no Diario Oficial de Galicia..

4. Boas practicas

O Pais Vasco conta desde o ano 2014 cun Plan Territorial Sectorial Agroforestal do Pais Vasco.
Neste plan partese do recofiecemento da inexistencia de plans territoriais, municipais ou
supramunicipais que aborden as necesidades de proteccién e ordenacion do espazo rural desde
criterios rurais para establecer unha ordenacion territorial enfocada a asegurar a viabilidade dun
espazo rural pluriactivo e multifuncional. O plan inclie unha cartografia coa planificacién espacial
dos diferentes usos agricolas, gandeiros e forestais, asi como unhas normas de ordenacién
asociadas a cada unha deles. Regula non s6 0s usos agrarios senén tameén 0s usos construtivos
gue se poden desenvolver en cada unha das zonas agrarias.

En Catalufia, a Lei 3/2019, do 17 de xufio, dos espazos agrarios regula o Plan Territorial Sectorial
Agrario de Cataluiia e os Plans Territoriais Sectoriais Agrarios Especificos, que, entre outras
funcidns, deben identificar os espazos de alto valor agrario (definidos xa polos plans territoriais
sectoriais) que se considere necesario preservar en funcién de determinados criterios, entre eles,
“a funcién de creacion de mosaico agroforestal para a prevencion de incendios forestais”. Este plan
atopase en fase de desenvolvemento técnico e participacion cidadéa a través dos plans especificos

do Priorat e do Penedés, que actian como proxectos piloto para estandarizar a metodoloxia do plan

sectorial. O proceso participativo de ambolos dous plans iniciouse en 2025 e xa se ten publicado o
informe resultante deste proceso para o plan do Priorat.

Os Plans Rexionais de Ambito Territorial de Castilla y Leén delimitan cartograficamente os usos dos
solos agrogandeiros e forestais, establecen os obxectivos do sistema territorial para cada un deles
e regulan os usos compatibles e incompatibles en cada caso.

En Galicia téfiense aprobado os primeiros Catalogos parciais de solos agropecuarios e forestais ao
abeiro de instrumentos de recuperacion de terras como 0s poligonos agroforestais. En concreto,
poden destacarse pola sUa extension os catalogos dos poligonos agroforestais de Remuifio (A
Arnoia; https://agader.xunta.gal/gl/recuperacion-de-terras/poligonos-agroforestais/remuino),

aprobado dentro do proxecto do poligono, e o de Curtis, que pasou a fase de exposicion publica
(https://agader.xunta.gal/gl/recuperacion-de-terras/poligonos-agroforestais/curtis). A andlise do

catalogo de Arnoia demostra a sta contribucién ao incremento da eficiencia e viabilidade econémica
das actividades agrogandeiras e forestais, a reducién do risco de incendio e & mellora do valor
ambiental do territorio (https://revistas.usc.gal/index.php/rge/article/view/10757/15010).

5. Retos

O exposto nos apartados anteriores demostra as carencias da actual regulacion dos usos dos
terreos agroforestais en Galicia e, consecuentemente, a necesidade de adoptar medidas para
acadar unha ordenacion dos usos agroforestais que permita afrontar os seguintes retos:

e Dotar a Galicia dunha ordenacion dos usos agroforestais que evite conflitos e relacions
de competencias entre eles, garantindo simultaneamente o0s obxectivos de
produtividade e eficiencia econdmica cos de sostibilidade ambiental e resiliencia ante
os incendios forestais e outros riscos ambientais.

e Acadar unha planificaciéon do solo rustico que garanta a localizacidon dos usos agricolas,
gandeiros e forestais nos terreos mais acaidos para os mesmos, co fin de asegurar a
produtividade a longo prazo, a eficiencia econdmica, a proteccion dos recursos naturais, a
reducién dos riscos naturais, a sostibilidade ambiental e a proteccién da paisaxe.

e Garantir a soberania alimentaria da rexién mediante a proteccién das terras de maior
aptitude produtiva para a producion agroalimentaria.

e Realizar unha ordenacién dos usos agroforestais adaptada as necesidades e
caracteristicas singulares de cada ambito territorial a través de instrumentos de
ordenacion territorial especificos, que inclian a analise e diagnéstico de cada territorio como
base para a proposta de ordenacion.

e Dotar de seguridade xuridica o desenvolvemento das actividades agroforestais, asi como
mellorar a transparencia e facilitar a xestion da sua regulacion.

{ ; Documento de partida

“Ordenacion de usos e instrumentos de planificacion rural”

6. Preguntas para a mesa

Bloque 1. Criterios para a ordenacion de usos

e Con que criterios deben ordenarse 0s usos agropecuarios e forestais? Cales deles deben
priorizarse (aptitude ou capacidade produtiva, demanda alimentaria, servizos ecosistémicos,
prevencion de incendios...)

e Que analise ou procedementos deben aplicarse?

Blogue 2. Instrumentos de planificacion

e Que instrumentos ou combinacion de instrumentos son os acaidos? A que escala deben
aplicarse (rexional, comarcal, municipal, supramunicipal...)

e Como se poden mellorar? Como poden asegurar a planificacién integral dos usos
agroforestais?

Blogue 3. Marco normativo e seguridade xuridica

e Que eivas ou contradiciéns se detectan no actual marco normativo que dificulten unha
ordenacién eficaz dos usos agroforestais? Que cambios normativos ou melloras nos
procedementos serian necesarios para dotar de maior seguridade xuridica e axilidade a
regulacion?

e Como se poderia mellorar a coordinacion entre normativa urbanistica, agropecuaria, forestal
e ambiental?

Blogue 4. Implementacion e aplicacion practica

¢ Que desenvolvementos ou experiencias positivas deberian reforzarse ou escalarse?
e Que précticas deberian evitarse?

